
ᑐᒃᑐᑕᐅᕙᑦᑐᓂᒃ ᓈᓴᐅᑏᑦ ᓴᓪᓕᓂ (2007−2011) ᐊᒻᒪᓗ ᖃᐅᔨᒐᓱᐊᕈᑏᑦ ᐊᓐᓇᐅᒪᔾᔪᑕᐅᒋᐊᓖᑦ 
ᖃᓄᐃᓪᓗᐊᕐᓂᖏᓐᓂᒃ ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ 

ᐋᕿᑦᑕᐅᑉᐸᑕ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ, ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ) 
ᐋᖀᒋᐊᖃᕐᒪᑕ ᐊᓐᓇᐅᒪᔾᔪᑕᐅᒋᐊᓖᑦ ᖃᓄᐃᓪᓗᐊᕐᓂᖏᓐᓂᒃ ᒪᓕᑦᑐᒍ ᐃᓚᖓ 5.6.19 ᐅᑯᐊ ᓄᓇᕗᑦᒥ 
ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ (ᓄᓇᖁᑎᑖᕈᑏᑦ).  ᐋᕿᑦᓱᐃᒍᑦ ᖃᐅᔨᒐᓱᐊᕐᑐᒋᑦ ᐊᓐᓇᐅᒪᔾᔪᑕᐅᒋᐊᓖᑦ 
ᖃᓄᐃᓪᓗᐊᕐᓂᖏᑦ ᓇᓗᓇᐃᔭᕐᑕᐅᒪᔪᑦ ᐅᕙᓂ ᐃᓚᖓ 5.6.23 ᓄᓇᖁᑎᑖᕈᑏᑦ; ᐱᑕᖃᕆᐊᓕᒃ ᑲᒪᒋᓗᒋᑦ ᐊᙳᑕᓄᑦ 
ᓈᓴᐅᑏᑦ ᑕᒪᒃᑭᓐᓂᒃ ᓄᓇᕗᑦᒥ ᐆᒪᔪᕐᓂᒃ ᐊᖑᔭᓂᒃ ᖃᐅᔨᓴᕐᓂᖅ (ᐊᖑᔭᓂᒃ ᖃᐅᔨᓴᕐᓂᖅ), ᑲᒪᖏᔭᐅᓚᐅᕐᓯᒪᔪᖅ 
ᐊᑯᕐᖓᓂ 1996−2001, ᐊᒻᒪᓗ ᐊᒥᓲᓂᕐᐹᑦ ᖃᑦᓯᐅᓂᖏᑦ ᐊᙳᑕᐅᔪᑦ ᓇᓪᓕᐊᓐᓂᑐᐃᓐᓇᖅ ᐊᒡᕌᒍᒥ ᑕᒫᓂ 
ᑕᓪᓕᒪ,ᓂ ᐊᒡᕌᒍᓂ ᓯᕗᕐᖓᒍᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐋᕿᑦᑕᐅᓂᖏᑕ.  ᒐᕙᒪᓐᑯᑦ ᓄᓇᕗᑦᒥ 
ᒥᓂᔅᑕᖓ ᐊᕙᑎᓕᕆᔩᑦ ᐋᖀᓚᐅᕐᑐᖅ ᒫᓐᓇᐅᓂᖓᓂ ᐃᓱᒪᓕᐅᕈᒻᒥᒃ ᐋᕿᑦᑐᒋᑦ ᑲᑎᑦᑐᒋᑦ ᐊᔪᙱᑕᑦ 
ᐊᖑᓇᓱᒃᑕᐅᓂᕐᒥᒃ ᐊᒻᒪᓗ ᒪᒡᕉᒃ ᐊᖑᓇᓱᓐᓂᕐᒧᑦ ᒪᓕᒑᒃ ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ ᐅᕙᓂ ᔪᓚᐃ 1, 2012 
ᒪᓕᑦᑐᒍ ᐃᓚᖓ 5.3.25 ᓄᓇᖁᑎᑖᕈᑏᑦ.  ᑕᐃᒪᐃᒻᒪᑦ ᐊᙳᑕᓄᑦ ᓈᓴᐅᑏᑦ ᓄᐊᑕᐅᒪᔪᑦ ᐊᒡᕌᒍᓂ 2007−2011 
ᐱᑕᖃᕆᐊᖃᕐᐳᑦ ᖃᐅᔨᒐᓱᐊᕐᓗᒋᑦ ᐊᓐᓇᐅᒪᔾᔪᐅᒋᐊᓖᑦ ᖃᓄᐃᓪᓗᐊᕐᓂᖏᑦ. 

 

ᓇᓗᓇᐃᔭᐅᑦ 1:  ᖃᑦᓯᐅᓂᖏᑦ ᓴᓪᓖᑦ ᕿᑭᖅᑖᓗᐊᓂ ᑐᒃᑐᑕᑦ ᐊᑯᕐᖓᓂ 2007−2011 

* ᑐᖁᕋᕐᑕᐅᔪᑦ ᑮᓇᐅᔾᔭᑦᓴᕈᑎᒋᓪᓗᒋᑦ ᐊᙳᑕᓄᑦ ᐊᑐᕐᑎᑕᐅᓚᐅᕐᑐᑦ ᐅᑯᓇᓂ ᐊᒡᕌᒍᓂ.  2008ᒥ, ᒐᕙᒪᓐᑯᑦ ᓄᓇᕗᑦᒥ 
ᐊᑐᓕᖁᔨᓚᐅᕐᑐᑦ ᓄᖃᐅᔾᔭᐅᖁᓪᓗᒍ ᑮᓇᐅᔾᔭᑦᓴᕐᓗᓂ ᐊᖑᓇᓱᓐᓂᖅ ᐅᐱᓐᓇᕋᓂ ᐃᓱᒫᓗᒍᑎᑕᖃᓚᐅᕐᒪᑦ ᓯᐊᒻᒪᓐᓂᖏᓐᓂᒃ 
ᓇᒡᒍᐊᕐᓗᓐᓇᐃᑦ (brucellosis) ᐊᒻᒪᓗ ᐱᐅᙱᑦᑐᒥᒃ ᐊᑦᑐᐃᓂᖏᑦ ᓴᓪᓖᑦ ᕿᑭᖅᑖᓗᐊᓂ ᑐᒃᑐᓂᒃ.  2010ᒥ ᐊᒻᒪᓗ 2011ᒥ, 
ᑮᓇᐅᔾᔭᑦᓴᕈᑎᒋᓪᓗᒋᑦ ᐊᖑᓇᓱᓐᓂᕐᒧᑦ ᑐᖁᕋᕐᑕᑦ ᖃᐅᔨᒃᑲᐅᔾᔭᐅᓚᐅᕐᑐᑦ ᐅᐱᓐᓇᕋᓂ ᓈᓴᐃᓂᕐᒥᒃ ᒥᒃᓴᐅᓴᒍᑏᑦ ᓇᓗᓇᐃᕐᓯᒻᒪᑕ 
ᐱᑕᖃᕐᑐᑦ ᐊᓄᐃᓴᓪᓕᕙᓪᓕᕆᐊᖏᑦ.  (ᐱᒡᕕᐅᔪᑦ: ᒥᑦᔅ ᑳᒻᐳᓪ, ᐊᕕᑦᑐᕐᓯᒪᔪᓂ ᐆᒪᔪᓕᕆᔨ, ᒐᕙᒪᓐᑯᑦ ᓄᓇᕗᑦᒥ, ᓇᒻᒥᓂᖅ 
ᐅᖃᐅᓯᖏᑦ). 

** ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᐱᓯᒪᙱᑦᑐᑦ ᑎᑎᖅᑲᓂᒃ ᖃᑦᓯᓪᓚᕆᐅᒻᒪᖔᑕ ᑐᒃᑐᑕᐅᕙᑦᑐᑦ 
ᑮᓇᐅᔾᔭᑦᓴᕈᑎᒋᓇᒋᑦ.  ᖃᑦᓯᐅᓂᖏᑦ ᓇᓗᓇᐃᕐᑕᑦ ᑕᒡᕙᓂ ᓇᓗᓇᐃᔭᐅᒻᒥ ᒥᒃᓴᐅᓴᒍᑏᑦ ᐊᑐᕐᐸᑦᑕᖏᑦ ᐅᑯᐊ ᒐᕙᒪᓐᑯᑦ ᓄᓇᕗᑦᒥ 
ᐱᓕᕆᒡᕕᖓᑦ ᐊᕙᑎᓕᕆᔩᑦ, ᐊᒻᒪᓗ ᑐᙵᕕᖃᕐᑐᑦ ᓈᓴᐅᑎᓂᒃ ᐅᕙᙵᑦ ᓄᓇᕗᑦᒥ ᐆᒪᔪᕐᓂᒃ ᐊᖑᔭᓂᒃ ᖃᐅᔨᓴᕐᓂᖅ 
ᐊᖑᓇᓱᒃᑕᐅᕙᑦᑐᒥᓃᑦ ᖃᓄᐃᓪᓗᐊᕐᓂᖏᑦ ᐊᑯᕐᖓᓂ 1996−2001 (ᐊᑯᕐᖓᓃᑦᑐᑦ ᑕᒫᓂ ᐊᑯᓂᐅᓂᓕᒻᒥ ᐃᒪᐃᓪᓗᐊᓚᐅᕐᐳᑦ 
1,470 ᑐᒃᑐᑕᒥᓃᑦ ᐊᒡᕌᒍᒥ).  (ᐱᒡᕕᐅᔪᑦ: ᒥᑦᔅ ᑳᒻᐳᓪ, ᐊᕕᑦᑐᕐᓯᒪᔪᓂ ᐆᒪᔪᓕᕆᔨ, ᒐᕙᒪᓐᑯᑦ ᓄᓇᕗᑦᒥ, ᓇᒻᒥᓂᖅ ᐅᖃᐅᓯᖏᑦ). 

*** 2007ᒥ ᒐᕙᒪᓐᑯᑦ ᓄᓇᕗᑦᒥ ᐊᑐᕐᓯᒪᔪᑦ ᑮᓇᐅᔾᔭᑦᓴᕈᑎᒋᓇᒋᑦ ᐊᙳᑕᐅᔪᓄᑦ ᒥᒃᓴᐅᓴᒍᑎᓂᒃ ᐃᒫᑎᒋ 1.500 ᐆᒪᔪᑦ.  ᐅᕙᓂ 
ᓴᓪᓖᑦ ᕿᑭᖅᑖᓗᐊᓂ ᓇᐹᕐᑐᖃᙱᑦᑐᒥ ᑐᒃᑐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ 2011−2013 (ᐊᐅᓚᑦᓯᓂᕐᒧᑦ ᐸᕐᓇᒍᑏᑦ) 
ᑮᓇᐅᔾᔭᑦᓴᕈᑕᐅᒐᑎᒃ ᐊᙳᑕᐅᔪᓂᒃ ᒥᒃᓴᐅᓴᒍᑏᑦ ᐃᒪᐃᓪᓗᐊᕆᐊᖏᑦ 2,000 ᐆᒪᔪᑦ ᐊᒡᕌᒍᒥ 2007 (ᓇᓗᓇᐃᔭᐅᑦ 1, ᒪᑉᐱᕐᑐᒐᖅ 
12).  ᑕᒪᓐᓇ ᐊᔾᔨᒌᙱᒍᑦ ᐱᔾᔪᑎᖃᑐᐃᓐᓇᕆᐊᓕᒃ ᐊᑐᕐᑕᐅᓂᖏᓐᓂᒃ ᑖᒃᑯᓴᐃᓐᓇᐅᖏᑦᑐᑦ ᐱᒡᕕᐅᔪᑦ.  ᐊᖑᔭᓂᒃ ᖃᐅᔨᓴᕐᓂᖅ 
ᐊᑐᕐᑕᐅᓚᐅᕐᑐᖅ ᐱᑕᖃᕐᑎᑦᑐᒍ ᒐᕙᒪᓐᑯᑦ ᓄᓇᕗᑦᒥ ᒥᒃᓴᐅᓴᒍᑎᖏᓐᓂᒃ ᑕᒪᒃᑯᐊ ᐱᒡᕕᐅᔪᑦ ᐊᑐᕐᑕᑦ ᐊᐅᓚᑦᓯᓂᕐᒧᑦ ᐸᕐᓇᒍᑎᓂ 
ᐃᓚᖃᕐᑐᑎᒃ ᒐᕙᒪᓐᑯᑦ ᐅᓂᒃᑳᖏᓐᓂᒃ, ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ ᑎᑎᖅᑲᖏᓐᓂᒃ, ᐊᒻᒪᓗ ᓇᒻᒥᓂᖅ 
ᐅᖃᐅᓯᕐᓂᒃ ᐅᖃᖃᑎᒋᓪᓗᒋᑦ ᐆᒪᔪᓕᕆᔩᑦ ᐃᖅᑲᓇᐃᔭᕐᑎᖏᑦ.  ᑕᐃᒪ ᑮᓇᐅᔾᔭᑦᓴᕈᑎᒋᓇᒋᑦ ᐊᙳᑕᐅᔪᓂᒃ ᒥᒃᓴᐅᓴᒍᑏᑦ ᐅᕙᓂ 
ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐊᑐᕐᑕᐅᓂᕐᐸᑕ, “ᒥᒃᓴᐅᓴᒃᑕᑦ ᖃᑦᓯᐅᓂᖏᑦ ᑐᒃᑐᑕᐅᔪᑦ − ᑲᑎᑦᑐᒋᑦ” 2007ᒥ ᐃᒪᐃᓪᓗᐊᕋᔭᕐᐳᑦ 4,575. 

1 ᐱᒡᕕᐅᔪᖅ:  ᒥᑦᔅ ᑳᒻᐳᓪ, ᐊᕕᑦᑐᕐᓯᒪᔪᓂ ᐆᒪᔪᓕᕆᔨ, ᒐᕙᒪᓐᑯᑦ ᓄᓇᕗᑦᒥ, ᓇᒻᒥᓂᖅ ᐅᖃᐅᓯᖏᑦ 

ᐊᒡᕌᒍ ᖃᑦᓯᐅᓂᖏᑦ ᑐᒃᑐᑕᑦ − 
ᑮᓇᐅᔾᔭᑦᓴᕈᑎᒋᓪᓗᒋᑦ1 

ᒥᒃᓴᐅᓴᒍᑏᑦ  ** ᖃᑦᓯᐅᓂᖏᑦ 
ᑐᒃᑐᑕᑦ − ᑮᓇᐅᔾᔭᑦᓴᕈᑎᒋᓇᒋᑦ 

ᐊᙳᑕᑦ1 

ᒥᒃᓴᐅᓴᒍᑏᑦ ** ᖃᑦᓯᐅᓂᖏᑦ 
ᑐᒃᑐᑕᑦ − ᑲᑎᑦᑐᒋᑦ 

2007 2,575 1,500 *** 4,075 *** 
2008 0 * 1,500 1,500 
2009 843 1,500 2,343 
2010 0 * 1,500 1,500 
2011 0 * 1,500 1,500 

                            



 

 


